မြန်မာအန်ဂျီအိုနှင့် စီဘီအိုများ စုံညီအစည်းအဝေး မှတ်တမ်းအကြမ်း (မတ်လ ၄ ရက်၊ ၂၀၁၄)
နေရာ။
။ ဖွံ့ဖြိုးရေးမဏ္ဍိုင်အဖွဲ့ အစည်းအဝေးခန်းမ 
အချိန်။
။ နံနက် ၁၀း၀၀ နာရီ မှ နေ့လည် ၁၂း၀၀ နာရီ အထိ

အစည်းအဝေးသို့ မြန်မာအန်ဂျီအို၊ စီဘီအိုနှင့် အပြည်ပြည်ဆိုင်ရာ အဖွဲ့အစည်းပေါင်း (၂၄)ဖွဲ့မှ ကိုယ်စားလှယ်များ စုစုပေါင်း (၃၉)ဦး တက်ရောက်ခဲ့ပါသည်။
အစည်းအဝေးတွင် ပုံမှန်အတိုင်း ပြည်တွင်းနှင့် နိုင်ငံတကာအန်ဂျီအို အဖွဲ့အစည်းများအကြား ကယ်ဆယ်ထူထောင်ရေးလုပ်ငန်းများ၊ ပုံမှန် ဖွံ့ဖြိုးရေး ကဏ္ဍများနှင့် ပတ်သက်သည့် သတင်းဖလှယ်ရေး အစီအစဉ်များပါဝင်သလို၊ အခြားဆွေးနွေးရန် ကိစ္စရပ်များလည်း ပါဝင်သည်။ ယနေ့အစည်းအဝေးတွင် ဇီဝက ဖောင်ဒေးရှင်းမှ ဦးမင်းဆွေက သဘာပတိအဖြစ် ဆောင်ရွက်ခဲ့ပါသည်။ ပထမဦးစွာ တက်ရောက်လာသူများက တစ်ဦးချင်း မိတ်ဆက်စကား ပြောကြားခဲ့ကြသည်။ ထို့နောက် ပြီးခဲ့သည့် ဖေဖော်ဝါရီလ ၁၈ ရက်နေ့ အစည်းအဝေး မှတ်တမ်းအကြမ်းကို ပြင်ဆင်ဖြည့်စွက်ပြီး အတည်ပြုခဲ့ပါသည်။

အစည်းအဝေး ဆွေးနွေးချက်များ
ZWK : World Bank မှ ဖေဖော်ဝါရီလ ၂၆ရက်နေ့တွင် အင်းယားလိတ်ဟိုတယ်တွင် ကျင်းပသည့် အစည်းအဝေးသို့ တက်ရောက်ခဲ့ကြောင်း၊ Systematic Country Diagnostic (SCD) တွင် CSO နှင့် လက်တွဲဆောင်ရွက်ရန် သဘောထားတောင်းခံထားကြောင်း၊ Country Partnership Framework (CPF) ကိုလည်း မေလမှ သြဂုတ်လအထိ ရေးဆွဲသွားဖို့ရှိရာ CSO များအနေဖြင့် ပူးပေါင်းပါဝင်သင့်ကြောင်း၊ CSOများကိုယ်စား မြန်မာအန်ဂျီအိုအဖွဲ့အစည်းတစ်ခုနှင့် အသေးစိတ်လက်တွဲလုပ်ဆောင်လိုသည်ဟု သိရကြောင်း၊ Khwima Nthara (Email: knthara@worldbank.org, htttp://consultations.worldbank.org) သို့ ဆက်သွယ်စုံစမ်းနိုင်ကြောင်း မျှဝေသွားခဲ့သည်။
LRC : ဖေဖော်ဝါရီလ ၁၄ရက်နေ့ ပြည်သူ့လွှတ်တော်မှ အတည်ပြုခဲ့သော အသင်းအဖွဲ့ မှတ်ပုံတင်ခြင်းဆိုင်ရာ ဥပဒေနှင့် ပတ်သက်ပြီး Consultation Meeting များကို ရန်ကုန်နှင့် မန္တလေးမြို့များတွင် ကျင်းပပြုလုပ်ခဲ့ရာ ဆွေးနွေးအကြံပြုချက် ၁၀ချက်ထွက်ပေါ်လာကြောင်း၊ ယင်းအချက်များကို ပြည်သူ့လွှတ်တော် နာယက၊ ပြည်သူ့လွှတ်တော်ဥပဒေကြမ်းကော်မတီဥက္ကဌနှင့် ပြည်သူ့လွှတ်တော် ပြည်သူ့ရေးရာစီမံခန့်ခွဲမှုကော်မတီဥက္ကဌ တို့သို့ လိပ်မူပြီး အကြံပြုစာများ ပေးပို့ခဲ့ကြောင်း၊ ပြည်သူ့ရေးရာစီမံခန့်ခွဲမှု ကော်မတီက ယင်းအကြံပြုတင်ပြချက်များကို ပြန်လည်စဉ်းစားပြီး ဆွေးနွေးပေးမည်ဖြစ်ကြောင်း ၂၀၁၄ ခုနှစ်၊ ဖေဖော်ဝါရီလ ၂၇ ရက်နေ့တွင် အကြောင်းပြန်ကြားထားကြောင်း တင်ပြသွားခဲ့သည်။

INGO Forum : LNGO များကဲ့သို့ပင် ဖေဖော်ဝါရီလ ၁၄ရက်နေ့တွင် International အဖွဲ့များသည်လည်း အသင်းအဖွဲ့ မှတ်ပုံတင်ခြင်းဆိုင်ရာ ဥပဒေနှင့် ပတ်သက်ပြီး Consultation Meeting ပြုလုပ်ဆွေးနွေးခဲ့ကြောင်း၊ ဆွေးနွေးချက်အချို့သည် LNGO များဘက်မှ ထွက်ပေါ်လာသည်များနှင့် ထပ်တူဖြစ်နေသည့်အတွက် မတူညီသည့် သီးခြားအကြံပြုချက် ၃ ချက်ကိုသာ ပေးပို့ခဲ့ကြောင်း၊ ဖေဖော်ဝါရီလ ၂၆ရက်နေ့တွင် Myanmar Peace Center တွင် INGO/ UN/ Embassy များကို ဖိတ်ကြားပြီး Stakeholder Briefing Peace Process Update ပေးကြောင်း၊ LNGO များ တက်ရောက်ခြင်းမရှိသည်ကို တွေ့ရသည့်အတွက် ဖိတ်ကြားခြင်း ပြု၊ မပြုသိလိုကြောင်း ဆွေးနွေးသွားခဲ့သည်။
အသောက: ယခုအချိန်တွင် ဖွံ့ဖြိုးရေးလုပ်ငန်းများလုပ်ဆောင်ရာတွင် ပြည်တွင်းအဖွဲ့အစည်းများနှင့် ပူးပေါင်းလုပ်ဆောင် အကောင်အထည်ဖော်လိုသည့် အလှူရှင်အဖွဲ့အစည်းအများအပြားရှိလာပြီဖြစ်ကြောင်း၊ ယင်းကဲ့သို့သောအချိန်တွင် ကွန်ရက်ချိတ်ဆက်ထားသည့် အဖွဲ့အစည်းများအားကောင်းနေလျှင် ဖွံ့ဖြိုးရေး လုပ်ငန်းများ မြန်ဆန်အဆင်ပြေမည်ဖြစ်ကြောင်း၊ သို့သော် ခေါင်းဆောင်များသည် မိမိတို့အသင်းအဖွဲ့ အတွက်သာလျှင် အားစိုက် လုပ်ဆောင်နေသည့်အတွက် ကွန်ရက်များ မှေးမှိန်လျက်ရှိကြောင်း၊ ခေါင်းဆောင်မှုအားကောင်းကောင်းဖြင့် ဦးဆောင်သွားနိုင်မည့် ပုဂ္ဂိုလ်လိုအပ်နေကြောင်း၊ DRR WG မှ Retreat ကို စိမ်းလဲ့တင်တွင် ဇန်နဝါရီလ ၂၈၊ ၂၉ ရက်နေ့များတွင်ပြုလုပ်ခဲ့ပြီး SC အသစ်လည်း ထပ်မံရွေးချယ်တင်မြှောက်ထားကြောင်း၊ Annual Plan တွင် မြန်မာအန်ဂျီအိုများ၏အခန်းကဏ္ဍများကို ထည့်သွင်းရေးဆွဲလျက်ရှိနေကြောင်း၊ MCDRR တွင် စိတ်ဝင်စားသူမည်သူမဆိုပါဝင်ဆောင်ရွက်နိုင်ကြောင်း ဖိတ်ခေါ်သွားခဲ့သည်။

ရတနာမဟာ : ကလေးအခွင့်အရေးများကို အများပြည်သူလက်လှမ်းမှီတဲ့နေရာအထိ ရောက်ရှိစေဖို့ရည်ရွယ်ပြီး CRC အသိပညာပေးပွဲကို မတ်လ ၉ရက်နေ့ နံနက် ၁၀နာရီတွင် ပြည်သူ့ရင်ပြင်မှာ ကျင်းပပြုလုပ်မည်ဖြစ်ကြောင်း အသိပေးဖိတ်ခေါ်သွားခဲ့သည်။

Exodus : လှိုင်သာယာတွင် အခြေစိုက်သော SHG အဖွဲ့တစ်ခုဖြစ်ပြီး Child Right Education ကို အဓိကလုပ်ဆောင်လျက်ရှိကြောင်း၊ ဝင်ငွေတိုးလုပ်ငန်းအဖြစ် စပျစ်ဝိုင်များ ရောင်းချပေးလျက်ရှိကြောင်း၊ ကလေးများ နွေရာသီကျောင်းပိတ်ချိန်တွင် အတတ်ပညာတစ်ခုခုတတ်မြောက်သွားစေလိုသည့်ရည်ရွယ်ချက်ဖြင့် သင်တန်းဖွင့်လှစ်သွားဖို့ရှိရာ ကျွမ်းကျင်မှုတစ်ခုခုကို သင်ပေးနိုင်သူများကို ပူးပေါင်းဆောင်ရွက်ပေးဖို့ ဖိတ်ခေါ်သွားခဲ့သည်။
အံ့မခန်း : တမျိုးသားလုံး ဥာဏ်ရည်မြင့်မားရေးကို ရည်ရွယ်ထုတ်လုပ်ဖြန့်ဝေနေသည့် အံမခန်း (Nutrition Sprinkles) အကြောင်း မိတ်ဆက်တင်ပြသွားခဲ့သည်။ ဆက်သွယ်ရန် - Sprinklesmyanmar@gmail.com (09421063285) အမှတ် ၅၂၊ အင်းယျားမြိုင်လမ်း၊ ဗဟန်းမြို့နယ်၊ ရန်ကုန်မြို့။

MCRDN : ရပ်ရွာအခြေပြု ကလေးသူငယ်များ ဘဝဘက်စုံ ဖွံ့ဖြိုးတိုးတက်ရေးစီမံချက်ကို ၂၀၁၄ ဧပြီလမှ ၂၀၁၅ ဒီဇင်ဘာလအထိ အကောင်အထည်ဖော် ဆောင်ရွက်သွားမည်ဖြစ်ကြောင်း၊ ပူးပေါင်းဆောင်ရွက်လိုသည့်အဖွဲ့များကိုလည်း ဖိတ်ခေါ်ပါကြောင်း၊ ToT သင်တန်းများကို ဧပြီလ နောက်ဆုံးပတ်တွင် ပြုလုပ်သွားဖို့ရှိကြောင်း၊ ၂၄နှစ်မြောက် ကမ္ဘာ့ကလေးများနေ့ အထိမ်းအမှတ်အခမ်းအနားနှင့် အသိပညာမြှင့်တင်ပေးခြင်း သရုပ်ပြဖျော်ဖြေပွဲ VCD နှင့်ပတ်သက်ပြီး သတင်းစာရှင်းလင်းပွဲလုပ်ဖို့ရှိကြောင်းလည်း မျှဝေသွားခဲ့သည်။
POINT : IPEM Forum ကို ၁၇ရက်နေ့မှ ၁၉ရက်နေ့အထိ မြန်မာနိုင်ငံ မျက်မမြင်များအဖွဲ့တွင် ပြုလုပ်မည်ဖြစ်ကြောင်း၊ ဖိတ်ကြားထားသူ လူ အယောက် ၁၀၀ခန့်ရှိကြောင်း၊ ယင်းမှ ၂၀ဦးကို ကိုယ်စားလှယ်အဖြစ်ရွေးချယ်ကာ မတ်လ ၂၁ရက်နေ့မှ ၂၃ရက်နေ့အထိပြုလုပ်ကျင်းပမည့် ASEAN People Forum တွင် ပါဝင် ဆွေးနွေးသွားမည်ဖြစ်ကြောင်း အသိပေးတင်ပြသွားခဲ့သည်။
141 Plus : ရှမ်းပြည်နယ်နေ့အခမ်းအနားတွင် အလှူငွေ ၉၅သိန်းခန့်ရရှိခဲ့ကြောင်း၊  ရှမ်းပြည်နယ် မြောက်ပိုင်းနှင့် တောင်ပိုင်း ရေအခက်အခဲရှိနေသည့် ဒေသများတွင် လှူဒါန်းသွားမည်ဖြစ်ကြောင်း၊ ယင်းဒေသများတွင် ရေနှင့်ပတ်သက်ပြီးလုပ်ငန်းများဆောင်ရွက်နေသည့်အဖွဲ့အစည်းများရှိပါက ဆက်သွယ်ပေးပါရန်နှင့် မတ်လ ၁၆ရက်နေ့တွင် 141 Plus ၏ ၂၆နှစ်ပြည့် အထိမ်းအမှတ်ပွဲကို အင်းယားကန်ဘောင်တွင် ပြုလုပ်မည်ဖြစ်ကြောင်း ဖိတ်ခေါ်သွားခဲ့သည်။
MBE : ကျောင်းပေါင်း ၃၇ကျောင်း ဆောက်လုပ်ခဲ့ပြီးဖြစ်သည့် ဧရာဝတီတိုင်းဒေသကြီးတွင် Capacity Building သင်တန်းများပြုလုပ်နေပြီဖြစ်ကြောင်း၊ APF တွင် Media နှင့် Logistic တွင် ပါဝင်ဆောင်ရွက်လျက်ရှိပြီး Volunteer အဖြစ် ပါဝင်ဆောင်ရွက်လိုသူ ၁၅၀ခန့် လိုအပ်လျက်ရှိကြောင်း၊ စိတ်ဝင်စားဆောင်ရွက်လိုသူများအနေဖြင့် မတ်လ ၇ရက်နေ့နောက်ဆုံးထားပြီး ၀၉၂၅၄၀၁၂၉၆၁ သို့ ဆက်သွယ်နိုင်ပါကြောင်း ဖိတ်ခေါ်သွားခဲ့သည်။
UNFPA : ၂၀၁၄ မတ်လ ၃၀ရက်နေ့မှ ဧပြီလ ၁၀ရက်နေ့အထိ ၁၂ရက်ကြာ တစ်နိုင်ငံလုံးတွင် သန်းခေါင်စာရင်း ကောက်ယူမည်ဖြစ်ကြောင်းနှင့် သန်းခေါင်စာရင်းကောက်ယူရသည့် သိကောင်းစရာများကို မျှဝေသွားခဲ့သည်။ မြန်မာတပြည်လုံး အခြေခံလူတန်းစားအထိ လုပ်ငန်းများဆောင်ရွက်နေကြသည့် ပြည်တွင်းအန်ဂျီအိုများနှင့် ပူးပေါင်းဆောင်ရွက်လိုကြောင်းလည်း ဖိတ်ခေါ်သွားခဲ့သည်။ 
နောက်အပတ်အစည်းအဝေး နောက်တစ်ကြိမ် အစည်းအဝေးကို ၂၀၁၄ခုနှစ်၊ မတ်လ ၁၈ ရက်နေ့တွင် ဖွံ့ဖြိုးရေးမဏ္ဍိုင်အဖွဲ့ (LRC) အစည်းအဝေး ခန်းမတွင် ကျင်းပမည် ဖြစ်ပါသည်။ 
